Врз основа на член 22 став 1 точка 6 и 8 од Закон за локалната самоуправа („Службен весник на Република Македонија“ бр. 05/02 и „Службен Весник на Република Северна Македонија“ бр.202/24), член 25 став 1, точка 11  и член 66 од Статутот на Општина Куманово (,,Службен гласник на Општина Куманово,, бр.13/03, 13/07, 8/15, 11/19 и 12/21), Советот на Општина Куманово, на седницата одржана на 29декември 2025 година, донесе
ПРОГРАМА

за субвенционирање на наставни, воннаставни и спортски активности по пливање во Затворениот базен – Куманово за учениците од основните и средните училишта од Општина Куманово за 2026 година
1.    Оваа Програма утврдува содржини за субвенционирање на наставни, воннаставни и спортски активности по пливање во Затворениот базен - Куманово, за учениците во основните и средни училишта од Општина Куманово за 2026 година.
2. Во општинските основни и средни училишта, во учебната 2025/2026 година, има вкупно 13.218 ученик, од кои во средните училишта 3768 ученици а во основните училишта има 9450 ученици. Програмата предвидува да им се овозможат наставни, воннаставните и спортски активности по пливање, на учениците од Општина Куманово.
3. Програмата ќе се реализира секој работен ден, со шестчасовни активности, од кои 3 часа претпладне и 3 часа попладне, а распоредот ќе го утврди организаторот, односно правниот субјект кој управува со Затворениот базен-Куманово, во соработка со Секторот за образование при Општината Куманово и општинските основни и средни училишта. Еден термин за учество во Програмата е еден час, а учениците ќе се организираат на неделно ниво по групи и училишта.
4. Учество на учениците во Програмата ќе го утврдат самите училишта, при што за учество на секој ученик е потребно да има и изјава-согласност на родителот/старателот на ученикот. 
5. Учеството во Програмата за учениците е бесплатно. Обврска е секој ученик со свои средства да обезбеди лични реквизити за пливање (костум за капење, капа за пливање и, незадолжително, но препорачано, очила за пливање). Сите други потребни реквизити за пливање по оваа Програма ги обезбедува организаторот.
6. Организаторот на Програмата, освен потребни реквизити за пливање, обезбедува и други услови за реализирање на Програмата- затоплување, спасители на вода (служба за спасување) и друг специјализиран кадар. Средствата за ангажирање на потребниот наставен кадар – ментори на учениците ќе се реализираат преку Програмата на Општински сојуз на спортови – Куманово.
7. Наставните, воннаставни и спортски активности по пливање за учениците – непливачи и ученици со попреченост со наод и мислење од МКФ од општинските основни и средни училишта, ќе се реализира по претходно прибавена писмена согласност од родител/старател на ученикот и согласност од стручниот кадар од училиштата, кои ќе ја реализираат програмата.
8.Предвидени средства за оваа Програма на годишно ниво изнесува 10.800.000 денари, кои ќе се обезбедат во Буџетот на Општина Куманово за 2026 година. Предвидените средства за активностите на оваа Програма, ќе се исплаќаат на правниот субјект кој управува со Затворен Базен-Куманово, по претходно поднесена сметка/фактура од страна на правниот субјект, а во висина на реално остварени трошоци: струја, вода, гас, реагенси за бактериолошка и хемиска исправност на водата, техничко одржување на базенот и за плати за вработениот кадар во затворениот пливачки базен.
8. Реализатор на Програмата ќе биде Општинскиот Сојуз на училишен спорт-Куманово со субјектот кој управува со Затворениот базен, во координација со Секторот за образование при Општина Куманово. 
     Финансиски средства за стимулација на стручниот кадар за реализација на оваа Програма, ќе се обезбедат со програмата за финансирање на спортот во Општина Куманово, преку Сојузот на спортови – Куманово, од ставката наменета за Сојузот на училишен спорт – Куманово.
9. Програмата влегува во сила со денот на објавување во „Службен гласник на Општина Куманово“.
Бр. 09-18303/51                                                                   Совет на Општина Куманово

29 декември 2025 година                                                          Претседател,

Куманово                                                                                   Ивана Ѓорѓиевска
